
ఈవీఎం గోడౌన్​ను సందర్శించిన కలెక్టర్
అక్షరటుడే, ఇందూరు: జిల్లా  
కేంద్రంలోని వినాయకనగర్​
లో ఈవీఎం గోడౌన్​ను కలెక్టర్ 
వినయ్ కృష్ణా రెడ్డి మంగళవారం 
సందర్శించారు. సాధారణ 
పరిశీలన ప్రక్రియలో భాగంగా 
క్షేత్రస్థా యి సందర్శన జరిపారు. 
ఈవీఎం గోడౌన్​కు వేసిన సీళ్లను పరిశీలించారు. పోలీసు బందోబస్తు 
తీరును గమనించి పలు సూచనలు చేశారు. కలెక్టర్ వెంట నిజామాబాద్ 
ఫైర్ ఆఫీసర్ శంకర్, ఎన్నికల విభాగం పర్యవేక్షకుడు ధన్వాల్, సిబ్బంది 
సాత్విక్, విజయేందర్ రెడ్డి తదితరులున్నారు.

జలాశయాలకు 
కొనసాగుతున్న వరద
అక్షరటుడే, మెండోరా: ఉమ్మడి జిల్లా లో 
ప్రాజెక్టు లకు వరద కొనసాగుతూనే ఉంది. 
మహారాష్ట్రలో వర్షా లు తగ్గు ముఖం పట్టక-
పోవడంతో బాబ్లీ మీదుగా శ్రీరాంసాగర్​
కు వరద పోటెత్తుతోంది. ఎస్సారెస్పీ లోకి 
ఎగువ నుంచి వరద వస్తుండడంతో మం -
గళవారం ఉదయం 6 గేట్లు  ఎత్తి అధికారు-
లు దిగువకు నీటిని విడుదల చేస్తున్నారు. 
ప్రాజెక్టు  పూర్తిస్థా యి నీటిమట్టం 1,091 
అడుగులు (80.5 టీఎంసీలు) కాగా, 
ప్రస్తుతం 1091 అడుగులకు (80.051 
టీఎంసీలు) చేరింది. ఇన్​ఫ్లో  28,204 
క్యూసెక్కులు వస్తున్న నేపథ్యంలో.. అంతే-
మొత్తంలో దిగువకు వదులుతున్నారు. 
నిజాంసాగర్​కు..

నిజాంసాగర్​​లోకి ఎగువ నుంచి ఇన్​ఫ్లో  
కొనసాగుతోంది. జలాశయంలోకి ప్రస్తు-
తం 11,929 క్యూసెక్కుల వరద వస్తుం -
డగా.. అధికారులు 2 గేట్లు  ఎత్తి దిగువకు 
నీటిని విడుదల చేస్తున్నారు. వరద గేట్ల 
ద్వారా 8,096 క్యూసెక్కులు దిగువకు 
వదులుతున్నారు. ప్రాజెక్ట్​ పూర్తిస్థా యి 
నీటిమట్టం 1,405 అడుగులు (17.802 
టీఎంసీలు) కాగా.. ప్రస్తుతం 1,404 
అడుగులు (17.788 టీఎంసీలు) నీరు 
నిల్వ ఉంది.

అక్షరటుడే, ఆర్మూర్:  ఆలూరు మండ-
లంలోని పంచాయతీ కార్యాలయాన్ని 
మంగళవారం జిల్లా  పంచాయతీ అధికారి 
శ్రీనివాస్‌రావు తనిఖీ చేశారు. ఈ సంద-
ర్భంగా గ్రామ పంచాయతీ కార్యాలయం-
లో రికార్డు లు, అభివృద్ధి పనుల వివరాలు, 
శానిటేషన్ పనుల నిర్వహణపై సమీక్ష 
నిర్వహించారు. గ్రామ పరిసరాల పరిశు-
భ్రత, మురుగు నీటి పారుదల వ్యవస్థ, చెత్త 
నిర్వహణ విధానంపై అధికారుల నుంచి 
సమాచారం రాబట్టా రు. ఆ తర్వాత గ్రామ 
నర్సరీని సందర్శించి మొక్కల సంరక్షణ, 
నీటి సదుపాయాలపై పంచాయతీ సి-
బ్బందికి పలు సూచనలు చేశారు. గ్రామ 
అభివృద్ధి కార్యక్రమాలు మరింత వేగంగా 
కొనసాగించేలా చర్యలు తీసుకోవాలని 
ఆదేశించారు. కార్యక్రమంలో ఎంపీడీవో 
గంగా ధర్, ఎంపీవో రాజలింగం, 
కారోబార్​ సంతోష్, ఫీల్డ్‌  అసిస్టెంట్‌ పోశెట్టి 
తదితరులు పాల్గొన్నా రు.

ఆలూర్​ జీపీని తనిఖీ చేసిన 
పంచాయతీ అధికారి

రాంపూర్​ గ్రామాభివృద్ధికి కృషి: ఎమ్మెల్యే రాకేశ్​రెడ్డి
అక్షరటుడే, ఆర్మూర్: మండలంలోని రాంపూర్ గ్రామాభివృద్ధికి కృషిచేస్తానని ఎమ్మెల్యే రాకేశ్​ రెడ్డి 
పేర్కొన్నారు. రాంపూర్​ వీడీసీ సభ్యులు మంగళవారం ఎమ్మెల్యేను మర్యాదపూరక్వంగా కలవగా 
ఆయన స్పందించారు. రాంపూర్ చెరువు కట్ట మీదుగా మంథని రంగనాయకుల గుట్ట వరకు బీటీ 
రోడ్డు , మిర్ధపల్లి ఆలూరు మీదుగా మరొక లింక్ రోడ్డు , గ్రామంలో ప్రధాన కూడలి వద్ద ఐమాక్స్ 
లైట్లు  ఏర్పాటు చేయించాలని వీడీసీ సభ్యులు ఎమ్మెల్యేను కోరారు. దీంతో ఆయన స్పందిస్తూ 
రాంపూర్ మీదుగా డబుల్​లైన్ మంజూరైందన్నారు. మిగిలిన రోడ్లు  సైతం అతిత్వరలో మంజూరు 
చేయిస్తానని హామీ ఇచ్చారు. కార్యక్రమంలో రాంపూర్ గ్రామ అభివృద్ధి కమిటీ సభ్యులు పాల్గొన్నా  -
రు. ఆర్మూర్ మండలం అంకాపూర్​లోని రేషన్ దుకాణాన్ని ఎమ్మెల్యే రాకేశ్​ రెడ్డి పరిశీలించారు. 
రేషన్ సరుకులు పక్కదారి పట్టకుండా లబ్ధిదారులకు సక్రమంగా అందించాలన్నారు. అయితేనే 
కేంద్ర ప్రభుత్వ లక్ష్యం నెరవేరుతుందన్నారు.

అక్షరటుడే, ఇందూరు: నాడు గోడలు, బెంచీలపై చెక్కిన పేర్లు .. నేడు మదిలో చెరగని 
జ్ఞా పకాలు.. చిన్ననాటి అల్లరి స్నేహానికి గుర్తు.. పాఠశాల ఒడి.. ఎన్నో ఏళ్ల స్నేహ 
బంధం.. ఒకే గొడుగు చెంతకు చేరిన మిత్ర బృందం.. నాటి చిలిపి చేష్టలు.. నేడు పెద-
వులపై విచ్చుకున్న చిరునవ్వులు.. క్రమశిక్షణ నేర్పిన గురువులు.. గత స్మృతుల మెరిసే 
కాంతులు.. ఆనందంలో ఉప్పొంగిన కన్నీళ్లు .. బోసి నోట చిరు నగవులు.. మధురమైన 
అనుభూతుల మరపురాని క్షణాలు.. ఈ పూర్వ విద్యార్థు ల ఆత్మీయ సమ్మేళనం వేడుక.  
నిజామాబాద్​ జిల్లా  కేంద్రంలో అపురూప ఘట్టం చోటుచేసుకుంది. నిజామాబాద్​ 
నగరంలోని హోటల్​ వంశీ ఇంటర్నేషనల్ ఇందుకు వేదిక అయింది. ఆర్మూర్​లోని జడ్​
పీహెచ్​ఎస్​ 1966 బ్యాచ్​ పన్నెండో తరగతి విద్యార్థు ల ఆత్మీయ సమ్మేళనం నిర్వహిం -
చారు. సతీసమేతంగా పాల్గొ ని ఆనందాన్ని రెట్టింపు చేసుకున్నారు. నాటి గురువులైన 
హిందీ బోధకులు రాజయ్య గుప్తా, సైన్స్​ మాస్టా రు మల్లా రెడ్డిని  ఈ సందర్భంగా పూర్వ 
విద్యార్థు లు సన్మానించుకున్నారు. గత జ్ఞా పకాలను నెమరు వేసుకున్నారు. ఒకరినొకరు 
పలకరించుకుని సంబరంగా గడిపారు. ఆలింగనం చేసుకుని ఆత్మీయతను పంచు -

కున్నారు. దూరమైన స్నేహితులను గుర్తుచేసుకున్నారు. తాము జీవితంలో ఎదిగిన 
తీరును పంచుకున్నారు. ఈ కార్యక్రమాన్ని ఆచార్య డాక్టర్​ దశరథ్​, జేడీ జయరాజ్​ 
స్వామి, డాక్టర్​ ఎల్లా రెడ్డి నిర్వహించారు. చిన్ననాటి  స్నేహితులను ఒకే వేదికపైకి చేర్చి, 
తీపి జ్క్షా పకాలను అందించారు.

అలరించిన ఫ్రెషర్స్​ డే వేడుకలు
అక్షరటుడే, కోటగిరి: విద్యార్థు లు ఇష్టపడి చదివి ఉన్నత శిఖరాలకు చేరుకో -
వాలని ప్రిన్సిపాల్ కైతర్ పాషా సూచించారు. కోటగిరి ప్రభుత్వ జూనియర్ 
కళాశాలలో మంగళవారం ప్రెషర్స్ డే వేడుకలు నిర్వహించారు. ఈ మేరకు 
సీనియర్ విద్యార్థు లు జూనియర్ విద్యార్థు లకు స్వాగతం పలికారు. ఈ సంద -
ర్భంగా ఆయన మాట్లా డుతూ.. ప్రభుత్వ కళాశాలల్లో ని వసతులు, సౌకర్యాలు 
వినియోగించుకోవాలని విద్యార్థు లు చక్కగా చదువుకోవాలన్నారు. చెడు వ్యస-
నాలకు దూరంగా ఉండాలని సూచించారు. అనంతరం విద్యార్థు ల సాంస్కృ-
తిక కార్యక్రమాలు పలువురిని అలరించాయి. కార్యక్రమంలో అధ్యాపకులు, 
దత్తు, ప్రమోద్, ప్రభాకర్ పాల్గొన్నా రు.

కామారెడ్డి జీజీహెచ్ సివిల్ సర్జన్​గా రవీందర్ గౌడ్
అక్షరటుడే, కామారెడ్డి: కామారెడ్డి ప్రభుత్వ జనరల్ 
ఆస్పత్రి సివిల్ సర్జన్​గా డాక్టర్​ రవీందర్  గౌడ్​ 
నియమితులయ్యారు. ఈ మేరకు పబ్లిక్ హెల్త్ 
సెక్రెటరీ క్రిస్టినా జడ్ చోంగ్తూ ఉత్తర్వులు జారీ 
చేశారు. కామారెడ్డి జిల్లా  ఎల్లా రెడ్డికి చెందిన డాక్టర్​ 
రవీందర్ గౌడ్ గతంలో కామారెడ్డి, గాంధారి, 
దోమకొండ డిప్యూటీ డీఎంహెచ్​వోగా పనిచేశా-
రు. అలాగే జగిత్యాల డీఎంహెచ్​వోగా విధులు నిర్వర్తించారు. ప్రస్తుతం 
జీహెచ్ఎంసీ హెల్త్ ఆఫీసర్​గా పనిచేస్తున్న ఆయన పదోన్నతిపై కామారెడ్డి 
జీజీహెచ్ సివిల్ సర్జన్​గా రానున్నారు. రెండు రోజుల్లో  ఆయన బాధ్యతలు 
చేపట్టే అవకాశాలు ఉన్నాయి. ఈ సందర్భంగా డాక్టర్​ రవీందర్ గౌడ్​ను ‘అక్ష-
రటుడే’ ఫోన్ ద్వారా సంప్రదించగా.. తన సొంత ప్రాంత ప్రజలకు సేవ చేసే 
అవకాశం రావడం అదృష్టంగా భావిస్తున్నట్లు  తెలిపారు.

కామారెడ్డి పట్టణం నకిలీ నోట్లకు అడ్డా గా మారిం -
దన్న ఆరోపణలు వినిపిస్తున్నాయి. సెప్టెంబర్​ 

23న పట్టణంలోని వైన్ షాపులో రెండు నకిలీ నోట్లు  
వచ్చినట్టు  పోలీసులకు ఫిర్యాదు వచ్చింది. దీంతో దర్యా -
ప్తు చేయగా.. పెద్ద రాకెట్​ గుట్టు  రట్టు  అయింది. నకిలీ 
నోట్లు  ప్రింట్ చేస్తున్న ముఠా నోట్ల వాటి సరఫరాకు 
సోషల్ మీడియాను వేదికగా మార్చుకుంది. మహారాష్ట్ర, 
బీహార్, పశ్చిమ బెంగాల్, ఉత్తర ప్రదేశ్, ఛత్తీస్​గఢ్​కు 
చెందిన పలువురు వ్యక్తులు గ్రూపులుగా ఏర్పడి ఫేస్ 
బుక్, ఇన్​స్టా గ్రామ్, ఎక్స్, ఇతర సోషల్ మీడియా ప్లా ట్ 
ఫార్మ్ ద్వారా ఫేక్ నోట్ల ప్రచారం చేసుకున్నారు. దాంట్లో  
ఇచ్చిన నంబరుకు ఫోన్ చేసిన వారికి కమిషన్ ఆశ 
చూపిస్తున్నారు. దాంతో అనేక మంది నకిలీ నోట్ల సరఫ-
రాలో భాగస్వామ్యం అవుతున్నారు. ఒక అసలు నోటుకు 
రెండు నకిలీ నోట్లు  ఇస్తుండడంతో కొంతమంది వాటిని 
తెచ్చి మార్కెట్​లో చలామణి చేస్తున్నారు. ఈ ముఠాను 
కామారెడ్డి పోలీసులు అరెస్ట్​ చేశారు.

సామాన్యులకు తిప్పలు

వ్యాపారం చేసుకునే వారు నకిలీ నోట్లు  వస్తే గుర్తిస్తారు. 
అయితే రోజువారీ కూలి చేసుకునే వాళ్లు , రైతులు నకిలీ 
నోట్లను గుర్తించలేదు. అంత పక్కాగా వాటిని 
ముద్రిస్తున్నారు. దీంతో చాలా మంది నకిలీ నోట్లను 
తీసుకొని మోసపోతున్నారు. గ్రామీణ ప్రాంతాల్లో  సైతం 
ఈ విషయం కలకలం రేపుతోంది. రెండు నెలల క్రితం 
గాంధారి మండలంలో కూడా ఆలయ హుండీలో 
దొంగనోట్లు  రావడంతో పోలీసులకు ఫిర్యాదు చేశారు. 

పిల్లలు ఆడుకునే నోట్ల తో మోసం

తాజాగా పెద్దకొడప్​గల్​లో నకిలీ నోట్లు  కలకలం 
రేపాయి. ఓ వ్యక్తి తాను అప్పుగా ఇవ్వాల్సిన రూ. 1.10 
లక్షలను మరో వ్యక్తికి బ్యాగులో తెచ్చి ఇచ్చాడు. ఆయన 
ఇంట్లో కి వెళ్లి డబ్బులు చూసుకోగా.. దొంగనోట్లు గా 
గుర్తించి పోలీసులకు ఫిర్యాదు చేశాడు. వారు విచారణ 
చేపట్టగా మహారాష్ట్రలోని దెగ్లూ ర్ నుంచి నోట్లు  

తెచ్చినట్లు  తేలడంతో అక్కడకు వెళ్లి విచారించారు. 
అయితే అవి నకిలీ నోట్లు  కాదని, పిల్లలు ఆడుకునే 
నోట్లు గా తేలింది. చిన్న పిల్లలు వాడే నోట్లను ఒరిజినల్ 
నోట్లు గా నమ్మించే ప్రయత్నం చేసిన ఐదుగురిని 
పోలీసులు అదుపులోకి తీసుకున్నట్లు  తెలుస్తోంది. 

జోరుగా నకిలీ నోట్ల

చలామణి
నకిలీ నోట్లు  జిల్లా లో కలకలం రేపుతు 

న్నాయి. ఎక్కడ పడితే అక్కడ ఫేక్​ నోట్లు  
దర్శనమిస్తు న్నాయి. దీంతో ప్రజలు ఆందో 
ళన చెందుతున్నారు. ఏది ఒరిజినలో, ఏది 
నకిలీనో గుర్తించలేని పరిస్థితి నెలకొంది. 
కామారెడ్డి పోలీసులు గత నెలలో అంతర్ 
రాష్ట్ర  ముఠాను అరెస్ట్ చేయడంతో నకిలీ 
నోట్ల  అంశం హాట్​ టాపిక్​గా మారింది. 

ఇప్పటికి ఎన్ని లక్షల రూపాయలు చేతులు 
మారాయో తెలియని పరిస్థితి నెలకొంది. �

- అక్షరటుడే, కామారెడ్డి

  ఇటీవల తరచూ వెలుగు చూస్తు న్న వైనం    గత నెలలో అంతర్రాష్ట్ర  ముఠాను అరెస్ట్​ చేసిన పోలీసులు    తాజాగా పెద్దకొడప్​గల్​లో ఫేక్​ కరెన్సీ

విచారణ కొనసాగుతోంది
నకిలీ నోట్ల అంశంపై 
ఇంకా విచారణ కొన -
సాగుతోంది. ప్రస్తుతం 
ఇంకా ఎవరిని అరెస్ట్ 
చేయలేదు. నకిలీ నోట్ల 
పట్ల ప్రజలు జాగ్రత్తగా 
ఉండాలి. నకిలీ నోట్లు  
కనిపిస్తే పోలీసులకు ఫిర్యాదు చేయాలి.
� - చైతన్యరెడ్డి, కామారెడ్డి ఏఎస్పీ

పాఠశాలల నిర్వహణ మెరుగుపడాలి: కలెక్టర్​

అక్షరటుడే, ఇందూరు: ప్రభుత్వ పాఠశాలల నిర్వహణ మరింతగా మెరుగుపడేలా అంకితభావంతో కృషి 
చేయాలని కలెక్టర్ వినయ్ కృష్ణా రెడ్డి సూచించారు. నగరంలోని కలెక్టరేట్​లో మంగళవారం ఎంఈవోల-
తో సమీక్ష నిర్వహించారు. ఈ సందర్భంగా కలెక్టర్ మాట్లా డుతూ ప్రతి పాఠశాలలో కనీస మౌలిక సదు-
పాయాలు అందుబాటులో ఉండేలా చూడాలన్నారు. ఈ ఏడాది పదో తరగతిలో ఉత్తీర్ణత మెరుగుపడేలా 
కష్టపడాలని కలెక్టర్​ సూచించారు. మరమ్మతు పనులకు సంబంధించిన పూర్తి వివరాలు ఎంఈవోలు, 
ప్రధానోపాధ్యాయులకు తెలిసి ఉండాలన్నారు. ఏ పనులకు ఎన్ని నిధులు కేటాయించబడ్డా యి, పనులు 
చేపట్టాల్సి న ఏజెన్సీ గురించి వివరాలు సేకరించి సకాలంలో పూర్తయ్యేలా చూడాలని ఆదేశాలు జారీ 
చేశారు. మధ్యాహ్న భోజనం అమలులో నిర్లక్ష్యానికి తావులేకుండా నాణ్యమైన పౌష్టికాహారం అందిం -
చాలన్నారు. ఏజెన్సీల నిర్వాహకులకు క్రమం తప్పకుండా ఆరోగ్య పరీక్షలు నిర్వహించాలని చెప్పారు. 
అలాగే ప్రైవేట్ పాఠశాలల్లో నూ విద్యార్థు లకు సంబంధించి అపార్ జనరేట్ అయ్యేలా పర్యవేక్షించాలన్నా-
రు. ఓపెన్ స్కూల్స్​లో ప్రవేశాలు గణనీయంగా చేపట్టా రని అదే స్ఫూర్తితో పాఠశాలల్లో  కూడా అడ్మిషన్స్ 
జరిగేలా కృషి చేయాలని తెలిపారు. సమావేశంలో అదనపు కలెక్టర్ అంకిత్, డీఐఈవో రవికుమార్, 
డీఈవో అశోక్ తదితరులు పాల్గొన్నా రు.

లింబాద్రిగుట్ట  జాతరకు ప్రత్యేక బస్సులు
అక్షరటుడే, ఆర్మూర్: ఆర్మూర్ డిపో నుంచి లక్ష్మి నరసింహ స్వామి లింబాద్రి 
గుట్ట జాతరకు ప్రత్యేక బస్సులు బుధవారం నుంచి ఈ నెల 7వరకు మూడు 
రోజులు నడపనున్నట్లు  డిపో మేనేజర్ రవికుమార్ తెలిపారు. పెద్దలకు 
రూ.60  పిల్లలకు రూ.40 ఛార్జీ ఉంటుందని  ఆర్మూర్ పట్టణ, పరిసర ప్రాంత 
ప్రజలు ప్రత్యేక బస్సులను సద్వినియోగం చేసుకోవాలని డీఎం కోరారు.

రీయింబర్స్​మెంట్​ బకాయిలు విడుదల చేయాలి
అక్షరటుడే, కామారెడ్డి: పెండింగ్​లో ఉన్న ఫీజు రీయింబర్స్​మెంట్, స్కాలర్ షిప్ బకాయిలు 
విడుదల చేయాలని బీవీఎం రాష్ట్ర కార్యదర్శి విఠల్ డిమాండ్ చేశారు. పట్టణంలోని కొత్త బస్ట ాండ్ 
వద్ద విద్యార్థు లతో కలిసి మంగళవారం ప్రభుత్వ దిష్టిబొమ్మ దహనం చేశారు. ఈ సందర్భంగా 
విఠల్ మాట్లా డుతూ.. రాష్ట్ర వ్యాప్తంగా విద్యాసంస్థలకు ప్రభుత్వం బకాయి పడిన నిధులను 
వెంటనే విడుదల చేయాలని డిమాండ్​ చేశారు. దీపావళి వరకు రూ. 1200 కోట్లు  విడుదల 
చేస్తామని హామీ ఇచ్చిన ప్రభుత్వం మాట నిలుపుకోకపోవడం సిగ్గు చేటన్నారు. కళాశాలలకు 
రావాల్సిన బకాయిలు రాకపోవడంతో విద్యార్థు లు ఇబ్బందులు ఎదుర్కొంటున్నారని తెలిపారు. 
విద్యార్థు ల భవిష్యత్తుతో చెలగాటం ఆడడం సరికాదన్నారు. కళాశాలల బంద్​కు బీవీఎం పూర్తి 
మద్దతు ప్రకటిస్తుందని చెప్పారు. కార్యక్రమంలో బీవీఎం జిల్లా  అధ్యక్షుడు ఆర్బాస్ ఖాన్, 
ఇన్​ఛార్జి పెరుమాండ్ల బుల్లెట్, కార్యదర్శి శ్యాం, నాయకులు కార్తీక్, శివ, ప్రశాంత్, 
విద్యార్థు లు పాల్గొన్నా రు.

1966 బ్యాచ్ 12వ తరగతి పూర్వ విద్యార్థు ల ఆత్మీయ సమ్మేళనం
సుదర్శన్ రెడ్డి ని కలిసిన ఎన్ఎస్​యూఐ 
నాయకులు
అక్షరటుడే, ఇందూరు: రాష్ట్ర ప్రభుత్వ సల-
హాదారుగా నియమితులైన బోధన్ ఎమ్మె-
ల్యే సుదర్శన్ రెడ్డిని ఎన్ఎస్​యూఐ రాష్ట్ర 
ప్రధాన కార్యదర్శి జిల్లా  మాజీ అధ్యక్షుడు 
వేణు రాజ్ మంగళవారం కలిశారు. ఈ 
సందర్భంగా ఆయనకు శుభాకాంక్షలు 
తెలిపారు. అనంతరం వేణు రాజు మా-
ట్లా డుతూ.. జిల్లా కు చెందిన సీనియర్​ 
నేతకు మరో కీలక పదవి దక్కడం సంతోషకరమన్నారు. సీఎం రేవంత్ రెడ్డికి 
ధన్యవాదాలు తెలిపారు.

గుర్తు తెలియని 
మృతదేహం లభ్యం
అక్షరటుడే, ఆర్మూర్: నందిపేట 
మండలంలోని బజార్ కొత్తూర్​ గ్రామ 
శివారులో గుర్తు తెలియని మృతదేహాన్ని 
పోలీసులు స్వాధీనం చేసుకున్నారు. . 
స్థా నికంగా ఉన్న కుంట ప్రాంతంలోని 
పోలాసా వాణి ప్రసాద్ వ్యవసాయ 
భూమిలో సుమారు 40ఏళ్ల గుర్తుతెలి-
యని మగవ్యక్తి  మృతదేహాన్ని రైతులు 
గుర్తించి పోలీసులకు సమాచారం 
అందించారు. సంఘటనాస్థలానికి 
చేరుకున్న ఎస్సై శ్యాంరాజు మృతదే-
హాన్ని ఆర్మూర్​ ఆస్పత్రికి తరలించారు. 
సమాచారం కోసం ఎస్సై నందిపేట్  
87126 5986, ఆర్మూర్ రూరల్ సీఐ 
శ్రీధర్ రెడ్డి  8712659859లను సంప్ర -
దించాలని సూచించారు.

డ్రంకన్​ డ్రైవ్​లో పట్టు బడిన పలువురికి జైలు
అక్షరటుడే, నిజామాబాద్​ సిటీ : డ్రంకన్​ డ్రైవ్​లో పట్టు బడిన పలువురికి న్యా -
యస్థా నం జైలుశిక్ష విధించింది. ట్రాఫిక్​ ఏసీపీ మస్తాన్​ అలీ తెలిపిన వివరాల 
ప్రకారం.. ట్రాఫిక్​ ఇన్​స్పెక్టర్​ ప్రసాద్​ ఆధ్వర్యంలో డ్రంకన్​ డ్రైవ్​ తనిఖీలు 
చేపట్టగా.. పలువురు మద్యం తాగి వాహనాలు నడుపుతూ పట్టు బడ్డా రు. 
వారికి కౌన్సెలింగ్​ నిర్వహించి.. సెకండ్​ క్లా స్​ మెజిస్ట్రేట్​ నూర్జహాన్​ ఎదుట 
హాజరుపర్చారు. 32 మంది మద్యం తాగి వాహనాలు నడపగా.. వారికి రూ. 
56,500 జరిమానా విధించారు. అందులో ఇద్దరికి రెండురోజుల జైలుశిక్ష, 
ఒకరికి మూడురోజుల జైలుశిక్ష విధిస్తూ తీర్పునిచ్చారు. ఈ సందర్భంగా 
ట్రాఫిక్​ ఏసీపీ మాట్లా డుతూ.. మద్యం తాగి వాహనాలు నడపడం వల్ల ఇతరు-
లకు కూడా నష్టం జరిగే అవకాశాలున్నాయని చెప్పారు.

టాక్సీ స్ట ాండ్ నూతన కమిటీ

అక్షరటుడే, బాన్సువాడ: పట్టణంలో భారత్ 
లైట్ మోటార్ వెహికల్స్ పీఎస్ఆర్ టాక్సీ స్ట ాండ్ 
నూతన కమిటీ ఎన్నికలు నిర్వహించారు. కొత్త 
కమిటీని ఏకగ్రీవంగా ఎన్నుకున్నారు. అధ్యక్షుడి-
గా జహంగీర్​, ఉపాధ్యక్షుడిగా దాసరి అశోక్, కా -
ర్యదర్శిగా సయ్యద్ సజ్జత్, సంయుక్త కార్యదర్శి -
గా సాయిలు, క్యాషియర్​గా సర్ఫరోస్, సంయుక్త 
క్యాషియర్​గా కుషాల్, కార్యవర్గ సభ్యులుగా 
ఖుషీద్, రంజిత్, మౌలానా, సలహాదారులుగా 
మల్లికార్జు న అప్ప, సయ్యద్ యూనుస్ ఏకగ్రీవం-
గా ఎన్నికయ్యారు.

ఆర్మూర్ ఎమ్మెల్యే మౌనం వీడాలి
అక్షరటుడే, ఆర్మూర్: అంకాపూర్ ప్రజలు డబుల్​
ఇళ్ల కోసం పోరాటం చేస్తుంటే ఆర్మూర్ ఎమ్మెల్యే 
రాకేశ్​ రెడ్డి ఎందుకు మౌనంగా ఉన్నారని సీపీఐ -
ఎంఎల్ రాష్ట్ర నాయకుడు దేవారం ప్రశ్నించారు. 
మండల కేంద్రంలోని తహశీల్దా ర్ కార్యాలయం 
ఎదుట నిర్వహిస్తున్న రిలే నిరాహార దీక్షలు 
మంగళవారం రెండో రోజు కొనసాగాయి. 
ఈ దీక్షలకు పలు రాజకీయ పార్టీలు, ప్రజా 
సంఘాలు మద్దతు తెలిపాయి. ఈ సందర్భంగా 
దేవారం మాట్లా డుతూ.. ప్రభుత్వ ఉద్యోగులకు 
ఎమ్మెల్యే అనుచరులకు ఇతర గ్రామాల వారికి 
అంకాపూర్​లో డబుల్​ బెడ్​రూం ఇళ్లు  కేటాయి-
చండం అన్యాయమన్నారు. దీక్షకు మాదిగ ఐక్య-
వేదిక రాష్ట్ర కన్వీనర్ కొక్కెర భూమన్న, ఎస్సీ సెల్ 
టౌన్ ప్రెసిడెంట్ జొన్నపల్లి రంజిత్, ధర్మ సమాజ్​ 
పార్టీ నాయకులు ప్రేమ్ కుమార్, పీడీఎస్​యూ 
జిల్లా  ఉపాధ్యక్షుడు అనిల్ కుమార్ మద్దతు 
తెలిపారు. కార్యక్రమంలో రేణుక, రాజన్న, 
పోసాని, పద్మ,సేనాథ్, జమీల ఫర్జా నా, అజ్మీర్ 
బేగం, భోజన్న, పోశెట్టి, గంగారాం, రాజు, 
గ్రామ ప్రజలు పాల్గొన్నా రు.

సీఎం, వినయ్​రెడ్డి చిత్రపటాలకు పాలాభిషేకం 
అక్షరటుడే, ఆర్మూర్: ఆలూర్ మండలం కల్లడి గ్రామంలో కాంగ్రెస్​ ఆధ్వర్యం -
లో సీఎం రేవంత్​రెడ్డి, నియోజకవర్గ ఇన్​ఛార్జి వినయ్​ రెడ్డి చిత్రపటాలకు పా-
లాభిషేకం చేశారు. ఈ సందర్భంగా కాంగ్రెస్ నాయకుడు నీలగిరి శ్రీనివాస్ 
మాట్లా డుతూ.. డీసీసీ కార్యదర్శి  డేగ పోశెట్టి ఆదేశాల మేరకు కార్యక్రమం 
నిర్వహించామన్నారు. కాంగ్రెస్​ ప్రభుత్వం అంటే రైతుల పక్షపాతి అన్నారు. 
ధాన్యానికి మద్దతు ధరతో పాటు రూ.500 బోనస్ అందిస్తుండడం కాంగ్రెస్​ 
ప్రభుత్వానికే సాధ్యమైందని ఆయన పేర్కొన్నారు. కార్యక్రమంలో గ్రామ 
శాఖ కార్యదర్శి నర్సారెడ్డి, బీసీ సెల్ అధ్యక్షుడు, నర్సింగ్, ఆర్మూర్ నియోజ -
కవర్గం యూత్ కాంగ్రెస్ జనరల్ సెక్రెటరీ, కొండ్రా శివ కృష్ణ, జంగిటి శ్రీను, 
యోహాను, బర్ణా జీ, శ్రీను, భాస్కర్, సాయి రెడ్డి తదితరులు పాల్గొన్నా రు.

సీఎం చిత్రపటానికి పాలాభిషేకం
అక్షరటుడే, కోటగిరి: రైతులకు బోనస్ డబ్బులు చెల్లించడంపై హర్షం వ్యక్తం 
చేస్తూ పోతంగల్​ మండల కేంద్రంలో రైతులు సీఎం చిత్రపటానికి పాలాభిషే-
కం చేశారు. స్థా నిక బస్ట ాండ్​ ఆవరణలో కాంగ్రెస్​ నాయకుల ఆధ్వర్యంలో 
మంగళవారం ఈ కార్యక్రమం నిర్వహించారు. కార్యక్రమంలో ఏఎంసీ 
ఛైర్మన్ గైక్వాడ్ హన్మంత్, కాంగ్రెస్ మండలాధ్యక్షుడు పుప్పాల శంకర్, 
నాయకులు చాంద్ పాషా, కేశ వీరేశం, విఠల్, గంధపు పవన్, పుల్కంటి 
సాయిలు, జుమ్మా ఖాన్, మాణిక్ అప్ప, మన్సూర్, గంధపు రాజు, ధన్​రాజ్, 
దత్తు, గంగాధర్, రాజు, నాగేష్, దిగంబర్, భూమయ్య, భీమ్​రావు, రాజు, 
రైతులు, పాల్గొన్నా రు.

మావోయిస్టు లను చర్చలకు పిలవాలి
అక్షరటుడే, భీమ్​గల్: కేంద్ర ప్రభుత్వం ఆప-
రేషన్​ కగార్​ను తక్షణమే ఆపి మావోయిస్టు -
లను చర్చలకు పిలవాలని సీపీఐఎంల్​ న్యూ-
డెమోక్రసీ జిల్లా  కార్యదర్శి భాస్కర్​ డిమాండ్​ 
చేశారు. పట్టణంలోని కామ్రేడ్​ పిట్ల ఎల్లన్న 
స్మారక స్థూ పం వద్ద మంగళవారం అమర-
వీరులకు నివాళులర్పించారు. అఖిల భారత 
రైతు కూలీ సంఘం జిల్లా  అధ్యక్షుడు బాకారం గంగారెడ్డి అధ్యక్షత వహించారు. ఈ సందర్భంగా 
భాస్కర్​ మాట్లా డుతూ.. భూమి, భుక్తి, విముక్తి కోసం జరిగిన పోరాటంలో ఎంతోమంది కామ్రేడ్లు  
అమరులయ్యారని పేర్కొన్నారు. దేశంలో కష్టజీవుల రాజ్యం రావాలని దోపిడీ, పీడన లేని సమాజం 
కోసం చేసిన పోరులో కామ్రేడ్ చండ్ర పుల్లా రెడ్డి, తరిమెల నాగిరెడ్డి, దేవులపల్లి వెంకటేశ్వర్లు , రామ-
నర్సయ్య, నీలం రామచంద్రయ్య, ప్రసాద్​లాంటి వీరులు అమరులయ్యారని ఆయన పేర్కొన్నారు. 
అలాగే ఇందూర్ విప్లవోద్యమ నిర్మాణంలో కామ్రేడ్లు  పిట్ల ఎల్లన్న, శావులం సాయిలు, వేముల -
పల్లి కిరణ్ కూమార్​ల ప్రాణ త్యాగం వెలకట్టలేనిదన్నారు. కార్యక్రమంలో ఐఎఫ్​టీయూ జిల్లా  
నాయకుడు అల్తాఫ్, పీవైఎల్ జిల్లా  నాయకుడు బాల్ కిషన్ తదితరులు పాల్గొన్నా రు.

శివాలయంలో సామూహిక సత్యనారాయణ వ్రతాలు
అక్షరటుడే, బోధన్: కార్తీక 
మాసంలో శివకేశవులకు 
పూజలు చేయడం ప్రజలు 
విశేషంగా భావిస్తారు. బోధన్ 
శివాలయంలో ప్రతిరోజూ 
నిత్య పూజలు కొనసాగుతు-
న్నాయి. దీంట్లో  భాగంగా 
మంగళవారం శివాలయంలో 
సామూహిక సత్యనారాయణ 
వ్రతాలు నిర్వహించారు. 
ఆలయ ప్రధాన అర్చకులు గణేష్ మహారాజ్ ఆధ్వర్యంలో వ్రతాలు చేశారు. కార్యక్రమంలో 
సుమారు 100 మంది జంటలు పాల్గొన్నా యి. వ్రతాల అనంతరం ఆలయ కమిటీ ద్వారా తీర్థ 
ప్రసాదాలు అందజేస్తున్నామని ఆలయ ఏవో రాములు తెలిపారు. సాయంత్రం వేళ ప్రత్యేకంగా 
దీపారాధన కార్యక్రమం నిర్వహించనున్నట్లు  ఆయన పేర్కొన్నారు. భక్తులకు ఎలాంటి అసౌకర్యం 
కలగకుండా ఏర్పాట్లు  చేశామని చెప్పారు.

అక్షరటుడే, కామారెడ్డి : కామారెడ్డిలో దొంగలు 
మరోసారి రెచ్చిపోయారు. పట్టణానికి కూతవేటు 
దూరంలో ఉన్న దేవునిపల్లిలో భారీ చోరీకి 
పాల్పడి పోలీసులకు సవాల్ విసిరారు. దేవునిపల్లి 
గ్రామంలోని మెడికల్ కళాశాల సమీపంలో గల 
వినాయక నగర్​లో జరిగిన చోరీ మంగళవారం 
ఉదయం వెలుగులోకి వచ్చింది. కాలనీలో నివాస-
ముండే చంద్రమోహన్ రెడ్డి ఇంట్లో  ఏకంగా 6.5 
తులాల బంగారం, 2.5 కిలోల వెండి ఆభరణా -
లు, సుమారు రూ.2.5 లక్షల నగదు దుండగులు 
ఎత్తుకెళ్లా రు. రెండు రోజుల క్రితం బంధువుల 
ఇంటికి వెళ్లిన చంద్రమోహన్ కుటుంబ సభ్యులు 
ఇంటికి తిరిగి వచ్చి చూసేసరికి తాళం పగులగొ -
ట్టి ఉంది. అనుమానం వచ్చి ఇంట్లో కి వెళ్లి చూడగా బెడ్ రూంలో ఉన్న బీరువా తాళం పగు-
లగొట్టి మంచంపై వస్తువులు చిందరవందరగా పడి ఉండడాన్ని గమనించి చోరీ జరిగిన 
విషయాన్ని పోలీసులకు చేరవేశాడు. దాంతో దేవునిపల్లి ఎస్సై భువనేశ్వర్ ఘటనాస్థలికి 
వెళ్లి వివరాలు తెలుసుకున్నారు. క్లూ స్ టీంను రప్పించి ఆధారాలు సేకరించారు. 

దేవునిపల్లిలో దొంగల బీభత్సం..

28న ‘చలో ఆర్మూర్ సబ్​ కలెక్టర్​ ఆఫీస్​ ముట్ట డి’
అక్షరటుడే, ఆర్మూర్: విద్యార్థు లకు ఫీజు రీయింబర్స్​మెంట్ 
బకాయిలు చెల్లించాలని డిమాండ్​ చేస్తూ పీడీఎస్​యూ ఆధ్వ-
ర్యంలో ఈనెల 28న ‘చలో సబ్​ కలెక్టర్​ ఆఫీస్ ముట్టడి’​ నిర్వ-
హించనున్నట్లు  ఆర్గనైజేషన్​ జిల్లా  ఉపాధ్యక్షుడు అనిల్​కుమార్​ 
పేర్కొన్నారు. ఈ మేరకు మంగళవారం సంస్థ కార్యాలయం -
లో మాట్లా డారు. పెండింగ్​లో ఉన్న స్కాలర్​షిప్స్, రీయింబర్స్​
మెంట్​ విడుదల చేయాలని ఏళ్లు గా విద్యార్థు ల కోరుతున్నప్ప-
టికీ రాష్ట్ర ప్రభుత్వం స్పందించడం లేదన్నారు. కార్యక్రమంలో 
పీడీఎస్​యూ ఏరియా అధ్యక్షుడు నిఖిల్, నాయకులు వివేక్, 
ఖుషి, వెంకటేష్ తదితరులు పాల్గొన్నా రు.

ఇందిరమ్మ ఇళ్ల  
నిర్మాణాలపై అవగాహన  
అక్షరటుడే, ఎల్లా రెడ్డి: మండలంలోని జంగమై
పల్లి గ్రామ పంచాయతీలో ఇందిరమ్మ లబ్ధిదారు -
లకు మంగళవారం అధికారులు అవగాహన కా -
ర్యక్రమం ఏర్పాటు చేశారు. ఎంపీడీవో తాహేరా 
బేగం, ఎంపీవో ప్రకాశ్​, ఎల్లా రెడ్డి మార్కెట్​ 
కమిటీ ఛైర్మన్​ రజిత వెంకటరాంరెడ్డి లబ్ధిదారుల -
తో మాట్లా డారు. ఇళ్లు  త్వరగా నిర్మించుకుంటే 
ఫండ్స్​ కూడా అదేవిధంగా అకౌంట్లో  పడతాయ-
ని వారు తెలిపారు. అలాగే గ్రామంలోని అంగన్​
వాడీ కేంద్రం, ప్రాథమిక పాఠశాలను సైతం 
వారు సందర్శించారు. అనంతరం అంగన్​వాడీ 
కేంద్రంలో మొక్కనాటి నీళ్లు  పోశారు.

ధాన్యంలో మొలకలు.. రైతన్న కళ్లలో నీళ్లుధాన్యంలో మొలకలు.. రైతన్న కళ్లలో నీళ్లు
వర్షా లు రైతులపై తీవ్రప్రభావం చూపుతున్నాయి. ఇప్పటికే వడ్లు  కోసి రోజులు 
గడుస్తుం డగా.. వానలు పడుతుండడంతో రైతులు ఇబ్బందులు ఎదుర్కొంటున్నారు. 
వర్షం కారణంగా ధాన్యం తడిసి కొన్ని చోట్ల  మొలకెత్తే  పరిస్థితి ఏర్పడింది.  దీంతో  
పంటను రక్షించేందుకు రైతులు 24 గంటలు వడ్ల కుప్పల వద్ద కాపలా కాస్తు న్నారు. 
వర్షం కురిసిన ప్రతిసారి తడిసిన ధాన్యాన్ని ఎండబెట్ట డం, కుప్పలను సరిచేయాల్సి 
వస్తోంది . ఇక మరోవైపు మాయిశ్చర్ (తేమశాతం) అధికంగా ఉండడంతో కొనుగోలు 
కేంద్రాలు పంటను కొనుగోలు చేయడం లేదు. దీంతో రైతులకు మరిన్ని ఇబ్బందులు 
ఎదురవుతున్నాయి. ఫలితంగా పంట చేతికి రాకముందే రైతులు నష్టా లను 
చవిచూస్తు న్నారు. బీర్కూరు మండలం దామరంచలో రోడ్డు పై ఆరబోసిన ధాన్యం 
తడిసి మొలకెత్తడంతో రైతు ధాన్యం కుప్పల వద్ద ఏమీ చేయలేక దీనంగా 
కూర్చుంటున్నారు. బాన్సువాడ మండలం కొల్లూ రు వద్ద రాత్రిపగలు తేడా లేకుండా 
వరికుప్పల వద్దే  నిద్రిస్తు న్నారు. వెంటనే తడిసిన ధాన్యాన్ని కొనుగోలు చేయాలని 
రైతులు కోరుతున్నారు. � - అక్షరటుడే, బాన్సువాడ

జాతీయ రహదారిపై గుంతలు.. 
మరమ్మతులు చేయించిన అధికారులు
అక్షరటుడే, కమ్మర్​పల్లి: కమ్మర్​పల్లి నుంచి మెట్​​పల్లి జాతీయ రహదారిపై 
ఆర్​అండ్​బీ అధికారులు మరమ్మతులు చేపట్టా రు. రహదారిపై గుంతలు 
ఏర్పడ్డా యని.. మూలమలుపుల వద్ద చెట్లు  రోడ్డు పైకి వచ్చి వాహనదారులకు 
ఇబ్బందులు కలుగుతున్నాయని అక్టో బర్ 29వ తేదీన ‘గుంతలమయంగా 
మారిన పెర్కిట్– -మెట్​పల్లి రహదారి’ శీర్షికన ‘అక్షరటుడే’లో కథనం 
ప్రచురితమైంది. దీనికి తోడు ఈ సమస్యపై మంగళవారం కమ్మర్​పల్లి వీడీసీ 
ఆధ్వర్యంలో రోడ్డు  బాగుకోసం ధర్నాకు దిగారు. దీంతో స్పందించిన అధికా -
రులు మరమ్మతులు ప్రారంభించారు. కమ్మర్​పల్లి వీడీసీ ఛైర్మన్​ రామస్వామి, 
ఏఎంసీ ఛైర్మన్​ పాలెపు నర్సయ్య, గ్రామస్థు లు ఉట్నూరు రాజశేఖర్​, బుచ్చి 
మల్లయ్య, రాజ్​కుమార్​, చింతప్రవీణ్​, పాలెపు రాజేష్​, గంగారాం, 
నరేందర్​, నర్సయ్య, సతీష్,​ గాంధీనగర్​ ప్రజలు హర్షం వ్యక్తం చేశారు.

అక్షరటుడే, ఎల్లా రెడ్డి: జుక్కల్​ ఎమ్మెల్యే తోట లక్ష్మీ -
కాంతారావు మన్మథస్వామిని దర్శించుకున్నారు. 
మంగళవారం కపిల్​దార్​కు చేరుకుని భక్తులతో కలిసి 
మన్మథస్వామికి పూజలు చేశారు. ముందుగా భక్తుల-
తో కలిసి కపిల్​దార్​కు పాదయాత్రగా వెళ్తున్న సద్గు రు 

సోమాయప్పను ఎమ్మెల్యే లక్ష్మీకాంతారావు మార్గమ -
ధ్యలో కలిసి ఆశీర్వాదం తీసుకున్నారు. అనంతరం 
పాదయాత్రలో కొద్దిసేపు నడిచి.. ఆ తర్వాత కపిల్​దార్​
కు వెళ్లా రు. ఆయన వెంట పలువురు కాంగ్రెస్​ నాయ -
కులున్నారు.

మన్మథస్వామిని దర్శించుకున్న ఎమ్మెల్యే

ఫస్ట్​ ఎయిడ్​ సెంటర్లలో 
ప్రథమ చికిత్స మాత్రమే చేయాలి

అక్షరటుడే, పెద్దకొడప్​గల్​: మండలంలోని ఫస్ట్​ 
ఎయిడ్​ సెంటర్లలో పీఎంపీలు ప్రథమ చికిత్స 
మాత్రమే నిర్వహించాలని పీహెచ్​సీ వైద్యుడు 
ఉమాకాంత్​ అన్నారు. మండలంలోని పలు ఫస్ట్​ 
ఎయిడ్​ క్లినిక్​లను బుధవారం తనిఖీ చేశారు. 
అనంతరం ఆయన మాట్లా డుతూ.. పీఎంపీలు 
ఫస్ట్​ఎయిడ్ కాకుండా గ్లూ కోజ్​లు పెట్టడం, వ్యా 
ధి నిర్ధా రణ పరీక్షలు నిర్వహించడం సరికాద న్నా 
రు. ఇరుకు గదుల్లో  రోగులకు వైద్యం అందిస్తున్న -
ట్లు  తమ దృష్టికి వచ్చిందన్నారు.  తనిఖీ వివరాల-
ను ఉన్నతాధికారులకు నివేదిస్తామని చెప్పారు.

అక్షరటుడే, ఆర్మూర్: మోర్తాడ్ మండలం పాలెం గ్రామానికి చెందిన అంకుష్ 
ఇటీవల జరిగిన సీఏ రాత పరీక్షలో విజయం సాధించాడు. దీంతో సదరు 
యువకుడిని మంగళవారం చార్టెడ్ అకౌంటెంట్ ఈరవత్రి రాజశేఖర్​ 
ఆర్మూర్​లో సన్మానించారు. కుండ రాంప్రసాద్, శ్రీనివాస్ పాల్గొన్నా రు.

రాష్ట్రా భివృద్ధి కాంగ్రెస్​ పార్టీతోనే సాధ్యం
అక్షరటుడే, భిక్కనూరు: 
కాంగ్రెస్​ ప్రభుత్వంతోనే 
తెలంగాణ అభివృద్ధి సాధ్యమ -
ని ఆ పార్టీ రాష్ట్ర ప్రధాన కార్యద-
ర్శి ఇంద్రకరణ్​ రెడ్డి అన్నారు. 
జూబ్లీహిల్స్​ ఉప ఎన్నిక 
సందర్భంగా ఆయన ప్రభుత్వ 
విప్​ బీర్ల ఐలయ్యతో కలిసి పలు ప్రాంతాల్లో  ప్రచారం నిర్వహిం -
చారు. ఈ సందర్భంగా ఆయన మాట్లా డుతూ.. ఉప ఎన్నికలో 
భాగంగా బీజేపీ, బీఆర్​ఎస్​ పార్టీలు ప్రజలను తప్పుదోవ 
పట్టిస్తున్నాయన్నారు. ఓటర్లు  వారి ప్రలోభాలకు లొంగకుండా 
అభివృద్ధి చేస్తున్న కాంగ్రెస్​ పార్టీకి ఓటు వేయాలని కోరారు. 
అసెంబ్లీ ఎన్నికల్లో  భాగంగా కాంగ్రెస్​ ప్రభుత్వం ఇచ్చిన హామీ-
లన్నింటిని ఒక్కొక్కటిగా అమలు చేస్తూ వస్తోందని చెప్పారు. 
ఆయన వెంట పలువురు కాంగ్రెస్​ నాయకులు ఉన్నారు.

యువతిని వేధించిన ఇద్దరిపై కేసు నమోదు
అక్షరటుడే, నిజామాబాద్​ అర్బన్​: నిజామాబాద్​ జిల్లా  కేంద్రంలో ఓ యువతిని వేధించిన కేసులో వైద్యుడితో 
పాటు రియల్​ ఎస్టేట్​ వ్యాపారిపై కేసు నమోదైంది. యువతితో అసభ్యంగా ప్రవర్తించిన ఇద్దరిపై నాలుగో 
టౌన్​ పరిధిలో కేసు నమోదు చేశారు. వివరాల్లో కి వెళ్తే.. నగరంలోని ప్రముఖ డెంటల్​ డాక్టర్, రియల్​ ఎస్టేట్​ 
వ్యాపారి వేధింపులకు పాల్పడడం తీవ్ర కలకలం రేపిన విషయం తెలిసిందే. దీంతో బాధితురాలు నగరం -
లోని నాలుగో టౌన్​ పోలీస్​ స్టేషన్​లో ఫిర్యాదు చేసింది. ఈ సందర్భంగా బాధితురాలు మాట్లా డుతూ.. తాను 
గతంలో ఓ​ ట్రావెల్స్​లో పని చేశానని చెప్పింది. అప్పటి నుంచి డెంటల్​ డాక్టర్ అమర్​నాథ్​, రియల్​ ఎస్టేట్​ 
వ్యాపారి ఆయిల్​ గంగాధర్​ తనపై వేధింపులకు పాల్పడుతున్నారని ఆరోపించింది. సంస్థలో పని చేస్తున్న 
పనుల నిమిత్తం వచ్చి తనను అసభ్యంగా తాకేవారని వాపోయింది. అక్కడ జాబ్​ మానేసిన తర్వాత కూడా 
వారు వేధిస్తున్నారని ఆమె పేర్కొంది. ఈ మేరకు మంగళవారం నాలుగో టౌన్​ ఠాణాలో ఫిర్యాదు చేసింది. 
దీంతో సదరు వైద్యుడు అమర్​నాథ్​, రియల్​ ఎస్టేట్​ వ్యాపారి ఆయిల్​ గంగాధర్​పై పోలీసులు కేసు నమోదు 
చేశారు. వారిపై విచారణ కొనసాగుతున్నట్లు  ఎస్సై శ్రీకాంత్​ తెలిపారు.

సీఏ రాత పరీక్షలో ఉత్తీర్ణు డైన యువకుడికి సన్మానం


